
SKIPULAGSSKRÁ 
fyrir Íslensku óperuna. 

1. gr. 

Íslenska óperan er stofnuð að frumkvæði Styrktarfélags Íslensku óperunnar er starfar 
samkvæmt sérstakri staðfestri skipulagsskrá. 

2. gr. 

Íslenska óperan er sjálfseignarstofnun með heimili og varnarþing í Reykjavík. 

3. gr. 

Markmið Íslensku óperunnar er að koma á fót föstum sýningum á óperum og óperettum í 
Reykjavík og með því að byggja upp atvinnugrundvöll fyrir íslenska söngvara svo þeir megi 
nota menntun sína og hæfileika sér til lífsviðurværis. 

4. gr. 

Markmiði sínu hyggst Íslenska óperan ná m.a. með því að vinna að því að koma upp húsi 
fyrir starfsemi sína og með því að fastráða söngvara eftir því sem efni leyfa. 

S. gr. 

Fjárhagsgrundvöllur Íslensku óperunnar er byggður á eftirfarandi: 
a) aðgöngumiðasölu að óperu- og óperettusýningum, 
b) framlagi Styrktarsjóðs Íslensku óperunnar, 
c) gjöfum og styrkjum sem Íslensku óperunni áskotnast. 

6. gr. 

Stjórn Íslensku óperunnar skal kjörin á aðalfundi Styrktarfélags Íslensku óperunnar, sbr. 
7. gr. skipulagsskrár Styrktarfélagsins, enda hefur aðalfundur Styrktarfélagsins æðsta vald í 
málefnum óperunnar. 

Stjórnin skal skipuð 5 mönnum og 3 til vara. 
Formaður skal kjörinn sérstaklega til eins árs í senn. 
Meðstjórnendur skulu kjörnir til tveggja ára í senn, tveir ár hvert. 
Í varastjórn skulu kjörnir 3 menn til eins árs. 

Stjórnin skiptir sjálf með sér verkum, kýs sér varaformann, gjaldkera og ritara. 

Stjórnin ræður málefnum Íslensku óperunnar milli aðalfunda Styrktarfélagsins. Hún 
tekur allar ákvarðanir um starfsemi Íslensku óperunnar og ber ábyrgð á fjárreiðum hennar. 

Hún skuldbindur Íslensku óperuna gagnvart öðrum aðilum og er undirskrift formanns og 

gjaldkera nægileg til þess. 

Til meiriháttar ákvarðanatöku, svo sem til kaupa eða sölu fasteigna, skal þó ávallt boðað 
til félagsfundar í Styrktarfélagi Íslensku óperunnar og er stjórn Styrktarfélagsins skylt að boða 
til slíks fundar að kröfu stjórnar Óperunnar. Skal boðað til fundarins á sama hátt og til 
aðalfundar og ræður afl atkvæða úrslitum á slíkum fundi. 

Stjórnin ræður framkvæmdastjóra til þess að sjá um daglegan rekstur Íslensku óperunn- 
ar. 

Stjórnarformaður kemur fram sem óperustjóri út á við, nema stjórnin sjái ástæðu til þess 
að ráða sérstakan óperustjóra með skilgreint valdsvið samkvæmt erindisbréfinu. 

7. gr. 
Formaður boðar til stjórnarfunda. Honum er skylt að halda stjórnarfund er a.m.k. tveir 

stjórnarmenn krefjast þess. Stjórnarfundur er ályktunarfær er formaður og tveir stjórnarmenn 

eða varastjórnarmenn sækja fundinn, hið fæsta. Afl atkvæða ræður úrslitum á stjórnarfund- 
um. Gerðir stjórnarinnar skulu bókfærðar. 

8. gr. 
Reikningsár Íslensku óperunnar er frá 1. júlí ár hvert til 30. júní næsta árs og skulu 

endurskoðendur hafa lokið endurskoðun reikninga fyrir lok septembermánaðar ár hvert, en 
endurskoðaðir reikningar skulu lagðir fyrir aðalfund Styrktarfélags Íslensku óperunnar, sbr. 

7. gr. skipulagsskrár Styrktarfélagsins. Endurskoðun annast endurskoðendur Styrktarfélags 
Íslensku óperunnar. 

9. gr. 

Leggist starfsemi Íslensku óperunnar af einhverjum ástæðum niður, enda hætti Styrktar- 

félag Íslensku óperunnar að starfa, skulu eignir hennar varðveittar á vegum Reykjavíkurborg- 

ar uns komið hefur verið á fót að nýju sambærilegri eða svipaðri starfsemi, en þá má verja 
eignunum til styrktar henni. 

I0. gr. 

Leita skal staðfestingar forseta Íslands á þessari skipulagsskrá. 

11. gr. 

Skipulagsskrá þessi kemur í stað þeirrar sem samþykkt var á stofnfundi Styrktarfélags 

Íslensku óperunnar hinn 3. október 1980 og breytt var á aðalfundum Styrktarfélagsins 1985 og 

1987. 
Skipulagsskrá þessi staðfestist hér með samkvæmt lögum um sjóði og stofnanir sem starfa 

samkvæmt staðfestri skipulagsskrá, nr. 19/1988. 

Dóms- og kirkjumálaráðuneytið, 20. febrúar 1989. 

F.h.r. 

Þorsteinn Geirsson. 

Jón Thors. 

SKIPULAGSSKRA 

fyrir Styrktarfélag og Styrktarsjóð Íslensku óperunnar 

(félag áhugafóks um óperu- og óperettuflutning). 

1. gr. 

Félagið heitir Styrktarfélag Íslensku óperunnar og sjóðurinn Styrktarsjóður Íslensku 

óperunnar. Hvort tveggja með heimili og varnarþing í Reykjavík. 

2. gr. 

Þeir einstaklingar, stofnanir og félög. sem veita Íslensku óperunni árlegan stuðning með 

fjárframlögum, mynda félagsskap til eflingar starfsemi Íslensku óperunnar, er heitir Styrktar- 

félag Íslensku óperunnar. 

Félagið er opið öllu áhugafólki um óperu- og óperettuflutning, sbr. þó 5. gr. 1. mgr.


